ՏԵՂԵԿԱՆՔ- ՀԻՄՆԱՎՈՐՈՒՄ
«ՊՐՈՄՍՏՐՈՅ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ԼԻՑԵՆԶԱՎՈՐՄԱՆ ԵՆԹԱԿԱ ԳՈՐԾՈՒՆԵՈՒԹՅԱՆ  ԻՐԱԿԱՆԱՑՄԱՆ ԹՈՒՅԼՏՎՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ» ՀՀ կառավարության որոշման ընդունման
1. Ընթացիկ իրավիճակը և իրավական ակտի ընդունման անհրաժեշտությունը.
Սույն որոշման ընդունման նպատակն է թույլատրել Ռուսաստանի Դաշնությունում գրանցված «ՊՐՈՄՍՏՐՈՅ» ՍՊԸ-ին Ռուսաստանի Դաշնության օրենսդրությամբ սահմանված կարգով ստացված լիցենզիայի հիման վրա Համաշխարհային բանկի կողմից ֆինանսավորվող «Հիվանդությունների կանխարգելում և վերահսկում» վարկային թիվ 5222-ԱՄ ծրագրի շրջանակներում իրականացնել շինարարական աշխատանքներ: 
Սույն որոշման նախագիծը մշակվել է «Նորմատիվ իրավական ակտերի մասին», «Լիցենզավորման  մասին» ՀՀ օրենքների հիման վրա:
Համաշխարհային բանկի կողմից ֆինանսավորվող «Հիվանդությունների կանխարգելում և վերահսկում» վարկային թիվ 5222-ԱՄ ծրագիրը (այսուհետ՝ Վարկային ծրագիր) իրականացվում է 2013թ.-ից և նպատակ ունի բարելավել մոր և մանկան առողջության ծառայությունները` իրականացնելով առողջության առաջնային պահպանման մակարդակում ընտրված ոչ վարակիչ հիվանդությունների կանխարգելում, վաղ հայտնաբերում և կառավարում, ինչպես նաև Հայաստանի ընտրված հիվանդանոցների գործունեության արդյունավետությունն և որակը:
43.3 մլն ԱՄՆ դոլար արժողությամբ (որից ՀԲ մասնաբաժինը 35 մլն է) Վարկային Համաձայնագիրը ստորագրվել է 17.05.2013թ. և ուժի մեջ է մտել 22.07.2013թ., իսկ ծրագրի ավարտման ժամկետ է սահմանվել 30.09.2022թ․։ 
Վարկային ծրագրի շրջանակներում նախատեսված է ՀՀ Գեղարքունիքի մարզի Մարտունու ԲԿ արդիականացում․ նոր շենքի կառուցում և հագեցում բժշկական սարքավորումներով և կահույքով։ 

Կառուցման շինարարական աշխատանքների իրականացման նպատակով Համաշխարհային բանկի գնումների ընթացակարգին համապատասխան 2019թ. դեկտեմբերի 23-ին հայտարարվել է ազգային մրցույթ։
Մրցութային պայմաններին բավարարող՝ ամենացածր գին առաջարկած մասնակից է ճանաչվել «Գևորգյան և Ներսիսյան» Սահմանափակ պատասխանատվությամբ և «ՊրոմՍտրոյ» Սահմանափակ պատասխանատվությամբ՝ համատեղ գործունեությամբ հանդես եկող կազմակերպությունները։ 

Համատեղ գործունեությամբ հանդես եկող կազմակերպություններից մեկը՝ «ՊրոմՍտրոյ» ՍՊԸ-ն օտարերկրյա կազմակերպություն է, որը գրանցված է Ռուսաստանի Դաշնությունում և համաձայն տվյալ երկրի օրենսդրության՝ ունի թույլատրություն իրականացնելու որոշակի աշխատանք/աշխատանքներ, որոնք ազդեցություն ունեն կապիտալ շինարարության օբյեկտների անվտանգության վրա։ «ՊրոմՍտրոյ» ՍՊԸ վերը նշված իրավունքը հավաստվում է 25.05.2017թ․«Հարավային ռեգիոնի պրոֆեսիոնալ շինարարների միություն» ինքնակառավարվող միավորման կողմից տրված թիվ С-179-23-0590-23-250517 վկայականով։ Աշխատանքների ցանկը, որոնք իրավունք ունի իրականացնել նշված կազմակերպությունը, ներառված է վկայականին կից ներկայացված ցանկում (համապատասխան վկայականը՝ ներդիրներով հանդերձ կցվում է)։
  Ուստի, առաջնորդվելով «Լիցենզավորման մասին» ՀՀ օրենքի 7-րդ հոդվածի 6.1-րդ հոդվածով, համաձայն որի օտարերկրյա իրավաբանական անձինք ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն՝ օտարերկրյա պետությունների տված համապատասխան լիցենզիայի առկայության դեպքում, մշակվել և շրջանառվում է «Պրոմստրոյ» ՍՊԸ-ին լիցենզավորման ենթակա գործունեության իրականացման թույլտվություն տրամադրելու մասին» ՀՀ կառավարության որոշման նախագիծը։ 
2. Առաջարկվող կարգավորումների բնույթը:
Նախագծով առաջարկվում է Ռուսաստանի Դաշնությունում գրանցված և վերջինիս օրենսդրությանը համապատասխան՝ շինարարական աշխատանքներ իրականացնելու թույլտվություն ունեցող «Պրոմստրոյ» ՍՊԸ-ին թույլատրել իրականացնել Համաշխարհային բանկի կողմից ֆինանսավորվող «Հիվանդությունների կանխարգելում և վերահսկում» վարկային թիվ 5222-ԱՄ ծրագրի շրջանակներում ՀՀ Գեղարքունիքի մարզի «Մարտունու ԲԿ» ՓԲԸ համար նոր շենքի կառուցման շինարարական աշխատանքները։ Որպես լիցենզիայի գործողության ժամկետ է առաջարկվում սահմանել շինարարական աշխատանքների պատվիրատու հանդիսացող՝ ՀՀ առողջապահության նախարարության «Առողջապահական ծրագրերի իրականացման գրասենյակ» պետական հիմնարկի և «Գևորգյան և Ներսիսյան» Սահմանափակ պատասխանատվությամբ ընկերություն և «ՊրոմՍտրոյ» Սահմանափակ պատասխանատվությամբ ընկերություն համատեղ գործունեությամբ հանդես եկող կազմակերպությունների միջև կնքվելիք պայմանագրի գործողության ողջ ժամանակահատվածը, որը, համաձայն ՀՀ Քաղաքացիական օրենսդրության, կավարտվի պայմանագրային պարտավորությունների ամբողջական կատարմամբ։
3. Նախագծի մշակման գործընթացում ներգրավված ինստիտուտները և անձինք։
Նախագիծը մշակվել է ՀՀ առողջապահության նախարարության «Առողջապահական ԾԻԳ» պետական հիմնարկի կողմից:
4. Ակնկալվող արդյունքը։
Իրավական ակտի ընդունման արդյունքում «Պրոմստրոյ» ՍՊԸ-ն ձեռք կբերի «Շինարարության իրականացում» գործունեության տեսակով զբաղվելու իրավունք, ինչը հնարավորություն կտա ապահովել Վարկային ծրագրի բնականոն ընթացքը:
